
Fransa humanizmlə döyüşür
Dümanın vətəni ermənilərin heyfini  

Qarabağ xanının qızının heykəlindən çıxır
Fransada Xurşidbanu Natəvanın heykəlinə qarşı vandallıq Qərbdə 

radikallaşmanın və islamofobiyanın utancverici təzahürüdür. Azərbaycan 
Xarici İşlər Nazirliyinin xüsusi tapşırıqlar üzrə səfiri Elşad İskəndərov Bakıda 
“Müxtəlifliyin qorunması: 2024-cü ildə islamofobiya ilə mübarizə” mövzusunda 
keçirilən beynəlxalq elmi konfransın “Multikulturalizm, islam və sivilizasiyalar 
toqquşması nəzəriyyəsi: islamofobiyanın yenidən düşünülməsi” adlı plenar 
iclasında çıxışı zamanı bu barədə danışaraq deyib ki, islamofobiya fenomenində 
Qərb dünyasında müsəlmanların qlobal dəyərlərə qarşı çıxan tərəf kimi 
göstərilməsi yanlışdır. Heykələ qarşı sərgilənən münasibət bunun tam əksini 
göstərir.    

Bəlkə də, dünyada Xurşidbanu Natə-
van kimi, 2-ci başqa bir görkəmli şair yox-
dur ki, abidələrinə qarşı vandallıq aktları 
törədilsin. Əvvəlcə ötən əsrin sonunda 
işğal olunmuş Şuşada Üzeyir Hacıbəyli 
və Bülbüllə bərabər, Xan qızının da  hey-
kəlini erməni təcavüzkarlar güllələmiş-
dilər. Vətən müharibəsində tarixi qələ-
bəmizdən sonra həmin heykəllər bərpa 
olunmuş şəkildə özlərinin əzəli yerlərinə 
qaytarılandan, Ağdamda Natəvanın da-
ğıdılmış qəbirüstü abidəsi bərpa edilən-
dən çox keçməmiş isə dünya mədəniy-
yətinin mərkəzi sayılan ( ) Fransada da 
onun abidəsi “erməni dəst-xətli” təcavüzə 
məruz qalıb.

Erməni fitvası ilə heykəlinə qarşı 
“müharibə” elan edilmiş şair və rəssam 
Natəvan öz zəmanəsinin görkəmli şəx-
siyyətlərindən olub, təkcə Azərbaycan-
da deyil, bütün Qafqazda mesenatlığı ilə 
tanınıb. O, Qarabağda təşkil etdiyi “Məc-
lisi üns”ü 25 il yaşadıb, Şuşaya su çək-
dirərək “Xan qızı bulağı” yaradıb. Araz 
çayından Mil düzünə su kəməri çəkilmə-
sinin təşəbbüskarı olub. Böyük fransız 
yazıçı Aleksandr Düma onun kamalını 
və xeyriyyəçiliyini yüksək dəyərləndirib. 
Yazıb ki, Xan qızı Natəvan Bakının Şıx 
kəndindən Bibiheybət məscidinə daş 
yolu çəkdirib.

Mədəni irsə ehtiram göstərmək özü 
bir mədəniyyətdir. Heydər Əliyev Fondu-
nun dəstəyi ilə hələ 2016-cı ildə Belçika 
Krallığının Vaterlo şəhərində Natəvanın 
abidəsinin açılışı olub. Abidənin posta-
mentində “Şərqin müasir maarifçi və şair 
qadını Xurşidbanu Natəvan, Qarabağ 
şahzadəsi, Azərbaycan” sözləri yazılıb. 
Bundan bir il sonra, 2017-ci ildə Fransa-
nın Evian-le Bən şəhərində də Natəvana 
abidə qoyulub. Leman gölü sahilində ya-
radılan “Azərbaycan parkı”nın rəsmi açı-

lış mərasimi çərçivəsində heykəlin örtüyü 
götürülüb. Evian-le Bənin ovaxtkı meri 
Mark Fransina Azərbaycanın görkəm-
li qadın şairinin heykəlinin açılışından 
şərəf duyduqlarını vurğulayaraq deyib ki, 

bu, iki şəhər arasında mədəni əlaqələrin, 
qarşılıqlı dostluğun möhkəmlənməsinə 
xidmət edəcək, şəhər meriyası ikitərəfli 
dostluğun rəmzi olan bu parkın həmişə 
belə gözəl olmasını daim diqqətdə sax-
layacaq. 

Şəhər merinin mədəniyyət işləri üzrə 
sabiq müavini Alən Giro isə xalqlarara-
sı münasibətlərdə mədəni mübadilənin 
böyük rolu olduğunu bildirmişdi: “Bunun 
sayəsində insanlar bir-birini yaxşı tanıyır. 
Bu da onlara tarixlərini də yaxşı tanıma-
ğa imkan yaradır. Dostluq da insanlar 

arasında mübadilədir. Hazırkı mürəkkəb 
dünyada bizi dostluq xilas edəcək”.  

Nə oldu bəs  Pişikmi asqırdı  Mə-
dəniyyəti kimlərinsə siyasi ambisiyaları 
ayaqlar altına necə saldı  Bəli, məsələ 
də elə bundadır ki, abidəyə qarşı rəzil 
münasibətin təməlində siyasət dayanır. 
Fransa öz üzərinə heç bir təhdidlə üz-
ləşməyən Ermənistanın müdafiəsi üzrə 
öhdəlik götürüb və açıq şəkildə Azərbay-
cana qarşı çıxış edir. Özü də hər yanda – 

ənubi Qafqazda, Avropada, beynəlxalq 
təşkilatlarda və təbii ki, öz ərazisində.

Hələ ötən ilin sonunda Evian-le Bən 
şəhərinin meriyası mədəniyyətə düş-
mən münasibətli belə bir qərar qəbul et-
mişdi ki, oradakı “Azərbaycan parkı”nın 
qeyd olunduğu bütün yazılar yığışdırı-

lacaq. Guya dekabrın 18-də müxalifət 
nümayəndələri bələdiyyə şurasından 
şəhərdə bu parkın adı çəkilən bütün löv-
hələrin rəsmən götürülməsini tələb edib-
lər və “başbilənlər” də parkla bağlı bütün 
istinadları tələm-tələsik siliblər. 

Bu ilin yanvar ayında Fransanın Pa-
ris şəhərində fəaliyyət göstərən “Azər-
baycan evi” ölkənin Evian-le Bən şəhər 
bələdiyyə şurasının “Azərbaycan bağı” 
ilə əlaqədar qərarı və Azərbaycan şairəsi 
Xurşidbanu Natəvanın parkda yerləşən 
abidəsi ətrafında yaranmış təhlükə sə-

bəbindən müraciətlə çıxış etmişdi. O, 
başının üstünü qara buludlar alan par-
kın və heykəlin mövcud durumundan 
dərin narahatlıq bildirmiş və bunun mə-
dəni müxtəlifliyə hörmət prinsipləri ilə 
tamamilə ziddiyyət təşkil etdiyini diqqətə 
çatdırmışdı. Fransadakı səfirliyimiz isə 
məktubla müraciət etdiyi bu ölkə haki-
miyyətinin müvafiq qurumlarını  qarşılıqlı 
anlaşmaya töhfə verən mədəni rəmzlərin 
qorunmasının vacibliyini dərk edərək, 
lazımınca dəyərləndirməyə çağırmışdı. 
Həm də abidənin Azərbaycan səfirliyinin 
Parisdəki Mədəniyyət mərkəzinin ərazi-
sinə köçürülməsinin istənildiyi qeyd olun-
muşdu. 

Təəssüf ki, Paris meriyası cavabı iki 
aya qədər yubatdı, Fransa XİN-ə göndə-
rilən nota da cavabsız qaldı. Vandalizmə 
məruz qalan abidə, nəhayət, bir neçə 
gün əvvəl Parisə köçürüldü. Onu Mədə-
niyyət Mərkəzinin bağında quraşdırmaq 
nəzərdə tutulurdu. Amma fransızlıarın bi-
abırçı əməlləri ört-basdır edilibmiş: örtük 
götürüləndən sonra məlum oldu ki, van-
dallar heykəlin üzünə və üzərindəki ya-
zılara qan-qırmızı boya çəkiblər, burnunu 
və barmaqlarını qırıb töküblər. 

Əsl rüsvayçılıqdır. Dünyanın mədəni 
mərkəzi adı ilə bir araya sığmayan bar-
bar münasibətidir. 30 illik işğal dövründə 
Şuşada mədəni abidələrə qarşı törə-
dilənlərə, Ağdamda daş üstə daşın sax-
lanmayaraq bu qədim şəhərin “Qafqazın 
Xirosiması”na çevrilməsinə, Avropada 
ən böyük, dünyada isə Kanadadan son-
ra 2-ci yeri tutan Zəngilanın tarixi çinar 
meşəsinin məhvinə göz yuman fransızlar 
və NES O son zamanlar kəskin şəkil-
də güclənən antiazərbaycan siyasəti zə-
minində qondarma erməni dini abidələri 
üçün süni vay-şivən qoparmaqdan utan-
mırlarmı  

Onu da deyək ki, Fransada yürüdülən 
mədəni şovinizm, ksenofobiya, qərəz və 
digər mədəniyyətlərə qarşı dözümsüzlük 
siyasəti elə bəzi vicdanlı fransızlar tərə-
findən də pislənib. Onlar ədəbiyyatın və 

incəsənətin  çirkin siyasi oyunbazlığa 
alət edilməsini kəskin şəkildə pisləyib-
lər. Məsələn, Evian-le Bən şəhər merinin 
müavini an-Pyer Amadio Xurşidbanu 
Natəvana ehtiramını bildirərək abidənin 
müdafiəsinə qalxaraq deyib: “O, azad 
qadın kimi tanınır və Eviandakı abidədə 
örtüksüz təsvir edilib. Əlbəttə, biz erməni 
xalqını dəstəkləyirik, lakin mədəniyyət və 
incəsənət xalqları və ölkələri birləşdirən 
ən etibarlı körpüdür. Hər şeyi aradan qal-
dırıb bu körpüləri dağıtmalıyıq ”.

Fransanın “La Gazette du aucase” 
onlayn qəzetinin baş redaktoru, məşhur 
jurnalist an-Mişel Brun özünün “X” so-
sial şəbəkəsində Azərbaycanın məşhur 
şairəsi Xurşidbanu Natəvanın heykəlinin  
aşağılanması xəbərinə münasibət bil-
dirərkən vurğulayıb: “Aleksandr Düma-
nın heyran olduğu Natəvanın abidəsinin 
sökülməsi biabırçılıqdır”. Xatırladaq ki, 
165 il əvvəl  Qafqaza səfəri zamanı Ata 
Düma Xan qızı ilə görüşmüş, şahmatda 
ona uduzmuş, ona məftunluğunu tarixə 
həkk etmişdir.

Yaddan çıxmaz ki, 2020-ci il Vətən 
müharibəsi dövründə Azərbaycan ermə-
nipərəst Fransa tərəfindən davamlı şə-
kildə iftiralarla üzləşdi. Bu gün də bütün 
beynəlxalq platformalarda Fransa haki-
miyyəti Azərbaycana qarşı hücuma ke-
çib. Oradakı səfirliyimizə basqı da olub. 
Biz yaxşı başa düşürük ki, bu, işğalçı 
Ermənistan üzərində qazandığımız ta-
rixi Zəfərin həzm edilməməsidir. Yelisey 
Sarayının bənzər yelləri davamlı şəkildə 
əsməkdədir. 

Görünən budur ki, ənubi Qafqazda 
planları baş tutmayan Fransa hakimiyyəti 
siyasi hikkəsini  Azərbaycan ünvanlı hey-
kəldən çıxmaqla, hansı səviyyəyə endi-
yinin fərqində deyil. Bu, Fransanın siyasi 
tarixinə qara ləkə kimi düşəcək.

Yazın ilk bayramlarından biri Azərbaycan Milli Teatr Günüdür. Əsr yarım öncə peşəkar milli 
teatrımızın təməli məhz Novruz ərəfəsində – martın 10-da qoyulub.   

Əslində, xalq teatrının, milli oyun mədəniy-
yətinin tarixi onun peşəkar səhnə ənənəsindən 
çox qədimdir. lularımızın “Xıdır Nəbi”, “Novruz”, 
“Qodu-qodu”, “Kosa-Keçəl” və sair tamaşaları 
bunu deməyə əsas verir. Amma rejissor yozumlu, 
aktyor mizanlı teatrımızın 151 yaşı var.    

Böyük maarifçilər Həsən bəy Zərdabi və Nə-
cəf bəy Vəzirovun təşəbbüsü, aktyor Əsgər ağa 
Adıgözəlov (Gorani) və Realnı məktəbin şagird-
lərinin iştirakı ilə 1873-cü il martın 10-da Bakıda 
Mirzə Fətəli Axundzadənin “Lənkəran xanının 
vəziri” komediyası səhnələşdirilib. Bununla da 
bütün müsəlman Şərqində peşəkar teatrın təməli 
qoyulub.

Ənənəvi olaraq, teatr camesi və sənətsevərlə-
rin bu günü sənət ocaqları premyera, fərqli tədbir-
lərlə  qeyd edirlər. Bəs, bu il  Milli Teatr Günü nə 
ilə yadda qalacaq

Akademik Milli Dram Teatrı bu gün axşam 
tamaşaçılarını premyera – “Əsrə bərabər gün”lə 
salamlayacaq. Görkəmli qırğız yazıçısı ingiz Ay-
tmatovun məşhur romanı əsasında hazırlanan ta-
maşanın quruluşçu rejissoru Əməkdar incəsənət 
xadimi Mehriban Ələkbərzadədir. Azərbaycan 
Dövlət Akademik Musiqili Teatrında saat 12:00-da 
“İki küpəgirən qarı” (Ə.Əlizadə, R.Sef, . relina) 

musiqili nağıl-tamaşası balacaların ixtiyarına ve-
riləcək. Tamaşaya rejissor Əhəd Hacıyev quruluş 
verib.   

Akademik Opera və Balet Teatrı  “Trubadur” 
operasının növbəti tamaşasını (BMA-nın Opera 
Studiyasının səhnəsində) təqdim edəcək. Aka-

demik Rus Dram Teatrında dramaturgiyamızın 
banisi M.F.Axundzadənin “Müsyö ordan və dər-
viş Məstəli şah”ı yenidən təqdim ediləcək. Döv-
lət Gənc Tamaşaçılar Teatrı günorta saatlarında 
uşaqları “Möcüzəli pillələr”ə “qaldıracaq”. Səhnə 
əsərinin müəllifi mərhum Xalq artisti Ağaxan Sal-
manlıdır. Axşam seansında isə Əməkdar artist 
Nicat Kazımovun quruluşunda Xalq artisti Naibə 
Allahverdiyevanın “Gerçəkləşməyən arzular”ının 
benefisi olacaq. 

Azərbaycan Dövlət Kukla Teatrı da peşə bay-
ramına premyera ilə gəlir. X.Əlibəylinin – “Dov-
şanın ad günü” mənzum pyesi kuklaçıların yeni 
yozumunda səhnəyə çıxacaq. Tamaşanı Səida 
Haqverdiyeva səhnələşdirib.   

Milli Teatr Günündə bölgə teatrları “açıq qapı” 
aksiyaları keçirəcəklər. Sənətsevərlər ödənişsiz 
tamaşa seyr edə biləcəklər.

Ceyran Haşımova və 
onun solmayan “Lalə”si

…1964-cü ilin 8 mart günü idi. “Lalə” qızlar ansamblı 
ilk dəfə çıxış elədi və musiqisevərlərin ürəklərində özünə 
yuva qurdu. Əvvəl radioda təqdim edilən ansambl 2 il sonra, 
martın 8-də ilk dəfə bayram konserti ilə televiziyaya çıxdı. O 
zaman ansamblın məhz 8 martda anadan olmuş yaradıcısı, 
tarzən Cehran xanımın cəmi 30 yaşı vardı. İndi isə onun 90, əsl 
mənada analıq etdiyi məşhur ansamblının 60 yaşı tamam olur.

Xalq artistinin rəhbərliyi ilə 
“Lalə” bütün Şərq aləmində qa-
dınlardan ibarət ilk xalq çalğı 
alətləri ansamblıdır. İlk mahnısı 
“Xızı dağları” olan ansamblın sə-
si-sorağı dağları aşıb keçib. Yur-
dumuzu qarış-qarış gəzərək kö-
nülləri oxşayıb və keçmiş ittifaqın 
əksər respublikalarında, həmçi-
nin exoslovakiya, Rumuniya və 
Türkiyədə yaddaqalan konsertlər 
verib. Qarabağ müharibəsi za-
manı cəbhə zonalarında – Tərtər, 
Ağdam və Füzulidə əsgərlər qar-

şısında çıxış edən “Lalə” onları 
qəhrəmanlıqlara ruhlandırıb. 

Ansamblın solistlərinin çoxu 
fəxri adlara layiq görülüb. Raziyə 
Şirinova, Təranə Vəlizadə, Nə-
zakət Məmmədova, Mahrux Mu-
radova, Nisə Qasımova, Ruhən-
giz Allahverdiyeva, Kəmalə 
Rəhimli, Firuzə İbadova, Zöhrə 
Abdullayeva, Rəhilə Bəndəliye-
va, Yaqut Abdullayeva, Sahibə 
Əhmədova və başqaları böyük 
sənətə məhz “Lalə”dən pərvazla-
nıblar. Qarmonçalan Leyla Şıxı-
yeva, tarzən Təcrübə Sultanova, 
kamança ustası Almaz xanım hər 
zaman tamaşaçı alqışı qazanıb-
lar. İlk vaxtlar nağara ifaçısı oğlan 
olub, sonra o da Esmira əfərza-
də ilə əvəzlənib. Ansambl öncə 

teleradionun, sonra filarmoniya-
nın və Dövlət Konsert Birliyinin 
nəzdində fəaliyyət göstərib. 

Müsahibələrinin birində ey-
ran Haşımova qızlarla işləmə-
yin çətinlikləri barədə deyib: “Bu 
qədər qızın nazına, şıltaqlığına 
dözmüşəm. Onları pis təsirlər-
dən qorumuşam. Qızların da-
lınca düşənlər, onlara qiymətli 
hədiyyələr göndərənlər, hətta 
qastroldan-qastrola arxamızca 
sürünənlər olurdu. Mən qızları 
belə şeylərdən qorumuşam. Doğ-

rudur, onlardan bəziləri nadan 
çıxırdı, toya getməyə, var-dövlətə 
görə ansamblı atırdı. ünki mən 
onları toya buraxmırdım. Amma 
hanı onlar  Kim ki, axıracan ay-
lıq maaşa və ya qastrollarda al-
dığımız qonorara dözdü, bu gün 
adlı-sanlı müğənniyə, musiqiçiyə 
çevrildi. Özüm 16 il kirayələrdə 
yaşamışam, əvəzində qazan-
dığımı ansambla xərcləmişəm. 
Zarafat deyil, bu qədər qızın ge-
yimi, bəzək-düzəyi, xərcliyi mənə 
baxırdı. Amma öhdəsindən sevə-
sevə gəlirdim” 

Onun ilk tar müəllimi atası 
Əsəd əfərov olub. Hüseynqulu 
Sarabskidən dərs almış Əsəd kişi 
bir çox rayon teatrlarında aktyor, 
rejissor kimi fəaliyyət göstərib, 

tarda və qarmonda gözəl ifalar 
edərmiş. Ömür gün yoldaşı Zü-
beydəni ( eyran xanımın anası) 
gözəl səsi olduğuna görə özünə 
tərəf-müqabili seçmişdi, o da te-
atrlarda aktrisa kimi çalışmışdı.

eyran xanımın həyat yolda-
şı mərhum Mirhaşım Haşımov 
da musiqiçi idi. Birlikdə Asəf 
Zeynallı adına Musiqi Kollecin-
də işləyiblər, Mirhaşım müəllim 
skripkadan dərs deyib. “Lalə” 
yarananda iş-gücünü atıb, ömür-
gün dostuna dəstək olub. eyran 
xanıma aid olan bir ilk də budur 
ki, o, 2006-cı ildə Xalq artisti fəxri 
adına layiq görülüb, oğlu – “Rast” 
qrupunun bədii rəhbəri, bəstəkar 
və aranjımançı Rəşad Haşımov 
da həmin gün “Əməkdar artıst” 
adı ilə təltif olunub. Musiqiçilər 
arasında ana-balanın eyni gündə 
fəxri ad alması görünməmiş ha-
disədir.   

Onu da xatırlayırıq ki, Pre-
zidentin fərdi təqaüdçüsü olan 

eyran Haşımovanın əvvəlki 
yubileylərindən biri elə “Lalə” qız-
lar ansambılının ifasında Ü.Ha-
cıbəylinin “Koroğlu” operasının 
uvertürası ilə başlanmışdı. Bəlkə 
də, bu, yubilyarın kişi qeyrətli bir 
qadın olduğuna işarə idi. Hamı 
onu sidq-ürəklə təbrik etdi, mu-
siqi ərməğanları isə mərasimə 
ayrıca rəng qatdı.

Hazırda eyran xanım evin-
də tək yaşasa da, oğlu Rəşadın, 
gəlini və nəvələrinin onu darıx-
mağa qoymadıqlarını bildirdi. İlk 
qız nəvəsinin də adını Lalə qo-
yub. İndi Lalənin də övladı var və 

eyran xanım nəticə fərəhini də 
yaşayıb.

